Վրաստանի օրենք
 
Ոչ զինվորական, այլընտրանքային աշխատանքային ծառայության մասին
(2024 թվականի մարտի 1-ի դրությամբ)
 
Հիմնվելով մարդու իրավունքների համընդհանուր ճանաչված միջազգային սկզբունքների վրա և համաձայն Վրաստանի Սահմանադրությամբ երաշխավորված հավատի, դավանանքի և խղճի ազատության՝ սույն օրենքը կարգավորում է Վրաստանի քաղաքացիների և  Վրաստանում կարգավիճակ ունեցող  քաղաքացիություն չունեցող  անձանց կողմից  զինվորական պարտավորությունը ոչ զինվորական,  այլընտրանքային աշխատանքային ծառայության ձևով կրելու հետ  կապված իրավահարաբերությունները։
2023 թվականի սեպտեմբերի 21-ի Վրաստանի օրենք  № 3502 – կայք, 12.10.2023թ.


Գլուխ I. Ընդհանուր դրույթներ

Հոդված 1. Օրենքի նպատակը
Հիմնվելով Մարդու իրավունքների միջազգային հռչակագրի վրա՝ սույն օրենքը ոչ զինվորական, այլընտրանքային աշխատանքային ծառայությունը սահմանում է, որպես խոսքի ազատ արտահայտման, խղճի, դավանանքի, կրոնի ազատության և զինվորական պարտավորության միջև խելամիտ և մարդասիրական փոխզիջում։  

Հոդված 2. Վրաստանի օրենսդրությունը ոչ զինվորական, այլընտրանքային աշխատանքային ծառայության մասին
Ոչ զինվորական, այլընտրանքային աշխատանքային ծառայության մասին Վրաստանի օրենսդրությունը բաղկացած է Վրաստանի Սահմանադրությունից, սույն օրենքից և այլ նորմատիվ ակտերից։

Հոդված 21. Տերմինների սահմանումը
Սույն օրենքում օգտագործված տերմիններն ունեն հետևյալ իմաստները.
ա) հարգելի պատճառ – անձի կամ նրա ընտանիքի անդամի հիվանդությունը, անձի  ընտանիքի անդամի կամ մերձավոր ազգականի մահը կամ այլ առանձնահատուկ օբյեկտիվ հանգամանք, որը հիմք է տալիս անձին ազատվել իրեն վերապահված պարտականություններից։ Հարգելի պատճառը պետք է հաստատվի համապատասխան փաստաթղթով, բացառությամբ այն դեպքի, երբ նշված պատճառն անհնար է փաստաթղթով հաստատել։   Անձի ընտանիքի անդամների և մերձավոր ազգականների շրջանակը որոշվում է Վրաստանի կառավարության որոշմամբ,
բ) Պետական ​​հանձնաժողովի եզրակացություն – ոչ զինվորական, այլընտրանքային աշխատանքի զորակոչելու  պետական ​​հանձնաժողովի կողմից տրված եզրակացություն, որի հիման վրա համապատասխան նախարարը որոշում է ընդունում անձին ոչ զինվորական, այլընտրանքային աշխատանքային ծառայության զորակոչելու մասին կամ զորակոչումը մերժելու մասին  և հրապարակում է համապատասխան հրաման,
գ) Պետական ​​հանձնաժողով – ոչ զինվորական, այլընտրանքային աշխատանքային ծառայության զորակոչելու պետական ​​հանձնաժողով,
դ) զորակոչային հանձնաժողով – Պաշտպանական օրենսգրքի հիման վրա ստեղծված զորակոչային հանձնաժողով։
2023 թվականի սեպտեմբերի 21-ի Վրաստանի օրենք  № 3502 – կայք, 12.10.2023թ.

Հոդված 3. Ոչ զինվորական, այլընտրանքային աշխատանքային ծառայություն
1. Ոչ զինվորական, այլընտրանքային աշխատանքային ծառայությունը հանրօգուտ  քաղաքացիական ծառայություն է, որը փոխարինում է զինվորական ծառայությանը և հիմնված է հավատքի, դավանանքի և խղճի ազատության հիման վրա զինվորական ծառայության ձևով զինվորական պարտավորությունից հրաժարվելու հիմնավորման վրա։
2. Ոչ զինվորական, այլընտրանքային աշխատանքային ծառայության բնույթը պետք է համապատասխանի զինվորական ծառայությունում առկա  դժվարություններին:
3. Ոչ զինվորական, այլընտրանքային աշխատողների աշխատանքային  զորակոչումն իրականացնում է Պետական ​​հանձնաժողովը:
4. Ոչ զինվորական, այլընտրանքային աշխատանքային ծառայության մեջ գտնվող անձը և նրա ընտանիքի անդամները օգտվում են ազգային զինվորական ծառայության ժամկետային զինծառայողների և նրանց ընտանիքի անդամների համար Վրաստանի օրենսդրությամբ սահմանված սոցիալական ապահովության երաշխիքներից: Ոչ զինվորական, այլընտրանքային աշխատանքային ծառայությունում գտնվող անձի և նրա  ընտանիքի անդամների սոցիալական պաշտպանության երաշխիքները և դրանց իրականացման հարցերը սահմանվում են Վրաստանի կառավարության որոշմամբ:
5. Անձի ոչ զինվորական, այլընտրանքային աշխատանքային ծառայության ժամկետը համարվում է աշխատանքային ստաժ:
6. Սույն օրենքի իմաստով անձնական տվյալները մշակվում են «Անձնական տվյալների պաշտպանության մասին» Վրաստանի օրենքի պահանջներին համապատասխան՝ ոչ զինվորական, այլընտրանքային աշխատանքային ծառայության կազմակերպման և ոչ զինվորական, այլընտրանքային աշխատանքի զորակոչելու նպատակով,    ինչպես նաև վիճակագրություն վարելու համար՝ օրինական   նպատակին հասնելու համար անհրաժեշտ ծավալով։
2023 թվականի սեպտեմբերի 21-ի Վրաստանի օրենք  №3502 – կայք, 12.10.2023թ.
2023 թվականի նոյեմբերի 30-ի Վրաստանի օրենք №3816 – կայք, 19.12.2023թ.

Հոդված 4. Ոչ զինվորական, այլընտրանքային աշխատանքային ծառայություն անձանց զորակոչելը  
Խաղաղ ժամանակ, ոչ զինվորական, այլընտրանքային ծառայության զորակոչվում է․
ա) այն անձը, որը Վրաստանի օրենսդրության համաձայն պետք է կրի զինվորական ծառայություն, սակայն հրաժարվում է զինվորական ծառայությունից՝ կրոնի, դավանանքի և խղճի ազատության հիմքով,
բ) հոգևորականը։
2023 թվականի սեպտեմբերի 21-ի Վրաստանի օրենք №3502 – կայք, 12.10.2023թ.

Հոդված 5. Ոչ զինվորական, այլընտրանքային աշխատանքային ծառայության  մասնագիտացված ոլորտները և այն անցնելու վայրերը   
1. Անձը անցնում է ոչ զինվորական, այլընտրանքային աշխատանքային ծառայություն հետևյալ մասնագիտացված ոլորտներում.
ա) արտակարգ իրավիճակի հետևանքների վերացման հետ կապված ոլորտում,
բ) շինարարական, վերանորոգման և գյուղատնտեսական արտադրանքի արտադրության հետ կապված ոլորտներում,
գ) ծրագրավորման, կապի, տեղեկատվական տեխնոլոգիաների (ՏՏ) և նավիգացիայի ուղղություններով, ինչպես նաև այլ տեխնիկական ճյուղերի օժանդակ ոլորտներում, 
դ) առողջապահության ուղղությամբ՝ բուժանձնակազմի օգնական ոլորտներում,   
ե) մարդասիրական և սոցիալական աջակցության ոլորտներում:
2. Պետական ​​հանձնաժողովի կողմից տարեցների, սահմանափակ հնարավորություն ունեցող անձանց, անտեր մնացած անձանց  և Վրաստանի օրենսդրությամբ նախատեսված սոցիալապես անապահով այլ անձանց խնամքին անձի ներգրավումը համարվում է ոչ զինվորական, այլընտրանքային աշխատանքային ծառայություն։ 
3. Վրաստանի կառավարությունը,   սույն հոդվածի առաջին պարբերությունում նշված մասնագիտացված ոլորտների նախատեսմամբ, որոշումով սահմանում է այն սուբյեկտների և աշխատատեղերի ցանկը, որտեղ անձը պետք է անցնի ոչ զինվորական, այլընտրանքային աշխատանքային ծառայություն:
4. Վրաստանի կառավարության և (կամ) Վրաստանի վարչապետի որոշմամբ՝ ոչ զինվորական, այլընտրանքային աշխատանքային ծառայություն անցնող անձը կարող է մասնակցել տարերային աղետների հետևանքների վերացմանը կամ բերքահավաքի ժամանակ սեզոնային աշխատանքների կատարմանը կամ աշխատանքի ընդունվել   այլ ոչ զինվորական բնույթի աշխատանքի:
5. Անձի կատարած աշխատանքի տեսակը և աշխատանքի վայրը, որտեղ նա պետք է անցնի ոչ զինվորական, այլընտրանքային աշխատանքային ծառայություն, սահմանում է Պետական ​​հանձնաժողովը՝ համապատասխան սուբյեկտների կողմից ներկայացված համապատասխան պահանջներին համաձայն:
6. Պետական ​​հանձնաժողովի կազմը և լիազորությունը սահմանվում են սույն օրենքով և Վրաստանի կառավարության որոշմամբ:
2000 թվականի դեկտեմբերի 5-ի Վրաստանի օրենք №644 – ՎՕՏ I, № 9, 18.12.2000թ., հոդվ.139
2013 թվականի սեպտեմբերի 27-ի Վրաստանի օրենք №1384 – կայք, 09.10.2013թ.
2018 թվականի հունիսի 27-ի Վրաստանի օրենք №2626 – կայք, 07.06.2018թ.
2018 թվականի հոկտեմբերի 31-ի Վրաստանի օրենք №3584 – կայք, 21.11.2018թ.
2018 թվականի դեկտեմբերի 22-ի Վրաստանի օրենք №4072 – կայք, 28.12.2018թ.
2023 թվականի սեպտեմբերի 21-ի Վրաստանի օրենք №3502 – կայք, 12.10.2023թ.


Հոդված 6. Ոչ զինվորական, այլընտրանքային աշխատանքային ծառայության տևողությունը և լիազորված նախարարությունը 
1. Ոչ զինվորական, այլընտրանքային աշխատանքային ծառայության ժամկետը 18 ամիս է։
[1. Ոչ զինվորական, այլընտրանքային աշխատանքային ծառայության ժամկետը 11 ամիս է։ (Ուժի մեջ մտնի 2025 թվականի հունվարի 1-ից)]
2. Ոչ զինվորական, այլընտրանքային աշխատանքային ծառայության ժամկետի սկիզբ է համարվում համապատասխան նախարարի հրամանում նշված օրը։
3. Ոչ զինվորական, այլընտրանքային աշխատանքային ծառայության անձանց զորակոչելու հետ կապված հարցերը համակարգում է Վրաստանի կառավարության որոշմամբ սահմանված լիազոր նախարարությունը, իսկ նշված նախարարության ղեկավարը սույն օրենքով սահմանված համապատասխան նախարարն է։
2000 թվականի դեկտեմբերի 5-ի Վրաստանի օրենք №644 – ՎՕՏ I, №49, 18.12.2000թ., հոդվ.139
2002 թվականի մայիսի 18-ի Վրաստանի օրենք №1468 – ՎՕՏ I, № 15, 03.06.2002թ., հոդվ․ 65
2011 թվականի հունիսի 24-ի Վրաստանի օրենք №4962 – կայք, 07.06.2011թ.
2023 թվականի սեպտեմբերի 21-ի Վրաստանի օրենք № 3502 – կայք, 12.10.2023թ.

Գլուխ II. Զինվորական ծառայությունը  ոչ զինվորական, այլընտրանքային աշխատանքային ծառայությամբ փոխարինելու հաջորդականությունը

Հոդված 7. Դիմումը զորակոչիկների ազգային զինվորական ծառայությունը ոչ զինվորական, այլընտրանքային աշխատանքային ծառայությամբ փոխարինելու մասին  
Անձը, որը պետք է անցնի զորակոչիկների ազգային  ​​զինվորական ծառայություն և ով ունի սույն օրենքով նախատեսված հիմնավորված պատճառ՝ համապատասխան պարտավորությունը ոչ զինվորական, այլընտրանքային աշխատանքային ծառայության ձևով կրելու համար, պարտավոր է զորակոչիկների ազգային զինվորական ծառայության զորակոչելու մասին  փաստաթուղթը ստանալուց հետո, 10-օրյա ժամկետում դիմում ներկայացնել  զորակոչային հանձնաժողովին զինվորական ծառայությունը  ոչ զինվորական, այլընտրանքային աշխատանքային ծառայությամբ փոխարինելու   մասին։    
2011 թվականի հունիսի 24-ի Վրաստանի օրենք  №4962 – կայք, 07.06.2011թ.
2014 թվականի հուլիսի 29-ի Վրաստանի օրենք №2557 – կայք, 08.08.2014թ.
2023 թվականի սեպտեմբերի 21-ի Վրաստանի օրենք №3502 –  կայք, 12.10.2023թ.


Հոդված 8. Զորակոչային հանձնաժողովի կողմից դիմումների քննարկումը
1. (Հանվել է՝   21.09.2023թ., № 3502):
2. Դիմումատուն իրավունք ունի մասնակցել զորակոչային հանձնաժողովի նիստին և հիմնավորել իր տեսակետը:
3. Զորակոչային հանձնաժողովը պարտավոր է 20-օրյա ժամկետում քննարկել անձի դիմումը և այն հաշվառման քարտի հետ ուղարկել Պետական ​​հանձնաժողով վերջնական եզրակացության։
4. Պետական ​​հանձնաժողովը եզրակացություն է անում անձի դիմումն ու հաշվառման քարտը ստանալուց հետո՝ 3 ամսվա ընթացքում։
5. Պետական ​​հանձնաժողովի եզրակացության հիման վրա համապատասխան նախարարը որոշում է կայացնում անձին ոչ զինվորական, այլընտրանքային աշխատանքային ծառայության զորակոչելու կամ նրա  զորակոչելը մերժելու մասին և  հրապարակում է համապատասխան հրաման։
6. Եթե Պետական ​​հանձնաժողովը դիմումատուի պահանջի վերաբերյալ դրական եզրակացություն է տալիս, իսկ համապատասխան նախարարը Պետական ​​հանձնաժողովի եզրակացության հիման վրա դրական որոշում է կայացնում և համապատասխան հրաման է արձակում, ապա դիմումատուն ընդունվում է ոչ զինվորական, այլընտրանքային աշխատանքային ծառայության:
2000 թվականի դեկտեմբերի 5-ի Վրաստանի օրենք №644 – ՎՕՏ I, № 49, 18.12.2000թ., հոդվ.139
2011 թվականի հունիսի 24-ի Վրաստանի օրենք №4962 – կայք, 07.06.2011թ.
2014 թվականի հուլիսի 29-ի Վրաստանի օրենք №2557 – կայք, 08.08.2014թ.
2023 թվականի սեպտեմբերի 21-ի Վրաստանի օրենք №3502 – կայք, 12.10.2023թ.

Հոդված 9. Զորակոչային հանձնաժողով
Զորակոչային հանձնաժողովը կազմում է անձի հաշվառման քարտը։
2011 թվականի հունիսի 24-ի Վրաստանի օրենք №4962 – կայք, 07.06.2011թ.
2014 թվականի հուլիսի 29-ի Վրաստանի օրենք №2557 – կայք, 08.08.2014թ.
2023 թվականի սեպտեմբերի 21-ի Վրաստանի օրենք №3502 – կայք, 12.10.2023թ.

Հոդված 10. Պետական ​​հանձնաժողով
1. Պետական ​​հանձնաժողովը.
ա) անձին ոչ զինվորական, այլընտրանքային աշխատանքի ընդունելու վերաբերյալ եզրակացություն է անում,
բ) ապահովում է ոչ զինվորական, այլընտրանքային աշխատանքային ծառայության համար նախատեսված անձանց բաշխումը Վրաստանի կառավարության որոշմամբ սահմանված աշխատատեղեր,
գ) քննարկում է անձի դիմումը և բողոքը,
դ) որոշում է ընդունում անձի կողմից ոչ զինվորական, այլընտրանքային աշխատանքային ծառայության վայրը փոխելու մասին,
ե) ոչ զինվորական, այլընտրանքային աշխատանքային ծառայություն անցնող անձի դիմումի հիման վրա որոշում է կայացնում այդ ծառայությունը վաղաժամկետ դադարեցնելու մասին, որը ձևակերպվում է համապատասխան նախարարի հրամանով։
2. Պետական ​​հանձնաժողովն իրավունք ունի սույն օրենքով սահմանված մասնագիտացված ոլորտներում և Վրաստանի կառավարության որոշմամբ սահմանված աշխատատեղերում առկա համապատասխան սուբյեկտներին առաջարկել ոչ զինվորական, այլընտրանքային աշխատանքային ծառայության թեկնածուներ։ 
3. Համապատասխան սուբյեկտները պետական ​​հանձնաժողովին տարեկան տրամադրում են համապատասխան տվյալներ ոչ զինվորական, այլընտրանքային աշխատանքային ծառայության ազատ աշխատատեղերի քանակի վերաբերյալ:
2011 թվականի հունիսի 24-ի Վրաստանի օրենք  №4962 – կայք, 07.06.2011թ.
2014 թվականի հուլիսի 29-ի Վրաստանի օրենք №2557 – կայք, 08.08.2014թ.
2023 թվականի սեպտեմբերի 21-ի Վրաստանի օրենք №3502 – կայք, 12.10.2023թ.12.10.2023թ.  
    
Հոդված 101. Ոչ զինվորական, այլընտրանքային աշխատանքային ծառայության անձանց զորակոչման կազմակերպչական ապահովումը
1. Պետական ​​հանձնաժողովի աշխատանքը և նրա ընդունած որոշումների կատարումը կազմակերպչորեն ապահովում է լիազորված ծառայությունը:
2. Լիազորված ծառայությունը պարտավոր է իրականացնել ոչ զինվորական, այլընտրանքային աշխատանքային ծառայության արդյունավետության մշտադիտարկում:
2002 թվականի մայիսի 18-ի Վրաստանի օրենք №1468– ՎՕՏ I, № 15, 03.06.2002թ., հոդվ․ 65
2006 թվականի դեկտեմբերի 29-ի Վրաստանի օրենք №4304 – ՎՕՏ I, № 51, 31.12.2006թ., հոդվ.412
2011 թվականի հունիսի 24-ի Վրաստանի օրենք №4962 – կայք, 07.06.2011թ.
2023 թվականի սեպտեմբերի 21-ի Վրաստանի օրենք №3502 – կայք, 12.10.2023թ․

Հոդված 11. Վիճելի հարցի լուծումը
1. Անձն իրավունք ունի իր ոչ զինվորական, այլընտրանքային աշխատանքային ծառայությունից հրաժարվելու որոշումը (հրամանը), ինչպես նաև սույն օրենքի հիման վրա իր նկատմամբ  կայացված ցանկացած այլ որոշում իրեն ծանոթացնելուց հետո  15 օրացուցային օրվա ընթացքում բողոքարկել դատարան։   Նշված որոշման բողոքարկումը չի դադարեցնում դրա գործողությունը։ Բողոքարկվող որոշման գործողությունը կդադարեցվի Վրաստանի վարչական դատավարության օրենսգրքի 29-րդ հոդվածի 3-րդ մասով սահմանված կարգով։
2. Սույն հոդվածի առաջին կետի իմաստով որոշումը  կանչված անձին պաշտոնապես ծանուցվում է հետևյալ եղանակներից մեկով` սույն կետով սահմանված հաջորդականությամբ․
ա) որոշման (այդ թվում՝ բանավոր որոշման) ծանոթացում/հրապարակում կանչված անձին որոշում կայացնող մարմնի կողմից,
բ) որոշման հանձնում կանչված անձին   իր հաշվառման, փաստացի գտնվելու վայրի կամ աշխատավայրի հասցեով, ինչը հաստատվում է տվյալ անձի կողմից   փաստաթղթի ստորագրմամբ, իսկ եթե նա հրաժարվում է ստորագրել փաստաթուղթը՝ որոշում հանձնելու լիազորություն ունեցող անձի կողմից ստորագրված փաստաթղթով,  
գ) որոշումը կանչված անձին կապի տեխնիկական կամ այլ միջոցներով հանձնում, որը հաստատվում է որոշում կայացնող մարմնի կողմից կազմված ակտով,
դ) որոշման հանրային հրապարակում սույն հոդվածի 3-րդ կետով սահմանված կարգով։
3. Սույն հոդվածի առաջին կետով նախատեսված որոշումը հանրային հրապարակվում է վարչական մարմնի ինտերնետային կայքում ոչ ուշ, քան կանչված անձին չհանձնելուց հետո 2-րդ աշխատանքային օրը՝ սույն   հոդվածի 2-րդ կետի «գ» ենթակետով սահմանված կարգով։ Տվյալ դեպքում որոշումը կանչված անձին պաշտոնապես ծանոթացված է  համարվում հրապարակման օրվան հաջորդող 7-րդ օրացուցային օրը։
4. Սույն հոդվածի 2-րդ կետի «ա» ենթակետով նախատեսված բանավոր որոշումը գրավոր հրապարակվում է հենց նրա ընդունման օրը։   
2000 թվականի դեկտեմբերի 5-ի Վրաստանի օրենք №644 – ՎՕՏ I, №49, 18.12.2000թ., հոդվ.139
2011 թվականի հունիսի 24-ի Վրաստանի օրենք №4962 – կայք, 07.06.2011թ.
2023 թվականի սեպտեմբերի 21-ի Վրաստանի օրենք №3502 – կայք, 12.10.2023թ.
2023 թվականի նոյեմբերի 30-ի Վրաստանի օրենք №3816 – կայք, 19.12.2023թ.
 

Գլուխ III. Ոչ զինվորական, այլընտրանքային աշխատանքային ծառայության անցնելը

Հոդված 12. Անձին ոչ զինվորական, այլընտրանքային աշխատանքի զորակոչելը 
1. Պետական ​​հանձնաժողովը անձին հանձնում է զորակոչելու մասին փաստաթուղթ, որտեղ նշվում են ոչ զինվորական, այլընտրանքային աշխատանքային ծառայության վայրը և ծառայության ներկայանալու ամիս, ամսաթիվ, տարեթիվը:
2. Ոչ զինվորական, այլընտրանքային աշխատանքային ծառայություն անցնող անձը կարող է մասնագիտական ​​վերապատրաստման նպատակով ուղարկվել համապատասխան ուսումնական հաստատություն: Վրաստանի ներքին գործերի նախարարության ենթակայության տակ գտնվող պետական ​​ենթագերատեսչային հաստատությունը՝ Արտակարգ իրավիճակների կառավարման ծառայությունը, պարտավոր է պետության միջոցներով  ապահովել այն անձի հատուկ նախապատրաստում, որն Արտակարգ իրավիճակների կառավարման ծառայության ստորաբաժանումներում է անցնում   ոչ զինվորական, այլընտրանքային աշխատանքային ծառայության։ Ուսման ժամանակը համարվում է անձի ոչ զինվորական, այլընտրանքային աշխատանքային ծառայության շրջան։
3. Սույն օրենքով սահմանված մասնագիտացված ոլորտներում և Վրաստանի կառավարության որոշմամբ սահմանված աշխատատեղերում համապատասխան սուբյեկտները, որոնք համապատասխան հարցումներ են ուղարկել պետական ​​հանձնաժողով, իրավունք չունեն մերժել այն անձանց աշխատանքի ընդունումը, որոնք    ներկայացել են պետական ​​հանձնաժողովի կողմից տրված զորակոչի մասին փաստաթղթի կամ համապատասխան նախարարի հրամանի հիման վրա։
4. Անձին ոչ զինվորական, այլընտրանքային աշխատանքային ծառայության  զորակոչելու մասին համապատասխան նախարարի հրամանի հիման վրա լիազորված ծառայությունը աշխատանքի ընդունելու վերաբերյալ պայմանագիր է կնքում համապատասխան, շահագրգիռ սուբյեկտի հետ։  
2002 թվականի մայիսի 18-ի Վրաստանի օրենք №1468 – ՎՕՏ I, № 15, 03.06.2002թ., հոդվ․ 65
2006 թվականի դեկտեմբերի 29-ի Վրաստանի օրենք №4304 – ՎՕՏ I, № 51, 31.12.2006թ., հոդվ.412
2018 թվականի հունիսի 27-ի Վրաստանի օրենք №2626 – կայք, 07.06.2018թ.
2023 թվականի սեպտեմբերի 21-ի Վրաստանի օրենք №3502 – կայք, 12.10.2023թ.

Հոդված 13. Ոչ զինվորական, այլընտրանքային աշխատանքային ծառայություն անցնելու կարգը
1. Ոչ զինվորական, այլընտրանքային աշխատանքային ծառայության կարգը սահմանվում է սույն օրենքով և Վրաստանի կառավարության կողմից հաստատված կանոնակարգով:
2. Արտակարգ իրավիճակների կառավարման ծառայության ստորաբաժանումներում ոչ զինվորական, այլընտրանքային աշխատանքային ծառայության և հատուկ պատրաստության հետ կապված լրացուցիչ կանոնները սահմանվում են Վրաստանի ներքին գործերի նախարարի իրավական ակտով:
2013 թվականի սեպտեմբերի 27-ի Վրաստանի օրենք №1384 – կայք, 09.10.2013թ.
2018 թվականի հունիսի 27-ի Վրաստանի օրենք №2626 – կայք, 07.06.2018թ.
2018 թվականի դեկտեմբերի 22-ի Վրաստանի օրենք  №4072 – կայք, 28.12.2018թ.

Հոդված 14. Ոչ զինվորական, այլընտրանքային աշխատանքային ծառայություն անցնող անձի իրավունքներն ու պարտականությունները
1. Ոչ զինվորական, այլընտրանքային աշխատանքային ծառայություն անցնող անձն ունի Վրաստանի Սահմանադրությամբ և «Վրաստանի աշխատանքային օրենսգիրք» Վրաստանի օրգանական օրենքով սահմանված իրավունքներն ու պարտականությունները։
2. Անձը ոչ զինվորական, այլընտրանքային աշխատանքային ծառայության է անցնում, որպես կանոն, ըստ իր բնակության վայրի:
3. Ոչ զինվորական, այլընտրանքային աշխատանքային ծառայություն անցնող անձին աշխատանքի ընդունվելու օրվանից մինչև աշխատանքից ազատվելու օրը տրվում է աշխատանքի վարձատրություն (աշխատավարձ)՝ Վրաստանի կառավարության որոշմամբ սահմանված չափով՝ աշխատած օրերի համամասնությամբ։ 
4. Ոչ զինվորական, այլընտրանքային աշխատանքային ծառայություն անցնող անձն իրավունք չունի զբաղեցնելու ղեկավար կամ նյութապես պատասխանատու պաշտոն, համապատասխան սուբյեկտից պահանջել ավելի բարձր աշխատանքի վարձատրություն (աշխատավարձ), մասնակցել գործադուլի։
5. Համապատասխան սուբյեկտը, առանց Պետական ​​հանձնաժողովի հետ համաձայնության, իրավունք չունի աշխատանքից ազատել ոչ զինվորական, այլընտրանքային աշխատանքային ծառայության աշխատողին կամ տեղափոխել այլ աշխատանքի:
6. Ոչ զինվորական, այլընտրանքային աշխատանքային ծառայության ընթացքում անձը արտակարգ իրավիճակին արձագանքելիս և արտակարգ իրավիճակի վերացման միջոցառումներին մասնակցելիս կատարում է միայն օժանդակ գործառույթներ և պարտականություններ:
2018 թվականի հունիսի 27-ի Վրաստանի օրենք №2626 – կայք, 07.06.2018թ.
2023 թվականի սեպտեմբերի 21-ի Վրաստանի օրենք №3502 – կայք, 12.10.2023թ.

Հոդված 15. Խրախուսելը և կարգապահական պատասխանատվությունը ոչ զինվորական, այլընտրանքային աշխատանքային ծառայության մեջ
1. Ոչ զինվորական, այլընտրանքային աշխատանքային ծառայության ընթացքում խրախուսման և կարգապահական պատասխանատվության տեսակները սահմանվում են սույն օրենքով, իսկ խրախուսման և կարգապահական վարույթի կանոնները սահմանվում են Վրաստանի կառավարության որոշմամբ:
2. Ոչ զինվորական, այլընտրանքային աշխատանքային ծառայությունում խրախուսման տեսակներն են.
ա) շնորհակալության հայտարարումը, 
բ) վճարովի նվերով պարգևատրումը, 
գ) աշխատանքային ներքին կանոնակարգով նախատեսված այլ խրախուսական միջոցառումների իրականացումը:
3. Կարգապահական պատասխանատվության տեսակներն են.
ա) նախազգուշացումը և (կամ) ըստ բաց թողնված օրերի ոչ զինվորական, այլընտրանքային աշխատանքային ծառայության ժամկետի երկարաձգումը, 
բ) աշխատանքի վարձատրությունից (աշխատավարձից) մինչև 50 տոկոսի չափով պահումը և (կամ) ոչ զինվորական, այլընտրանքային աշխատանքային ծառայության ժամկետի երկարաձգումը՝ ըստ բաց թողնված օրերի։
2023 թվականի սեպտեմբերի 21-ի Վրաստանի օրենք №3502 – կայք, 12.10.2023թ.

Հոդված 16. Ընդհանուր դրույթներ պատասխանատվության մասին
1. Կախված ոչ զինվորական, այլընտրանքային աշխատանքային ծառայության ընթացքում կատարված իրավախախտման բնույթից և ծանրությունից՝ անձը ենթարկվում է   կարգապահական, քաղաքացիական կամ քրեական պատասխանատվության:
2. Անձի կողմից առանց հարգելի պատճառի բաց թողնված օրերը չեն ներառվի ոչ զինվորական, այլընտրանքային աշխատանքային ծառայության ժամկետի մեջ։
2023 թվականի սեպտեմբերի 21-ի Վրաստանի օրենք №3502 – կայք, 12.10.2023թ.

Հոդված 17. Ոչ զինվորական, այլընտրանքային աշխատանքային ծառայության ավարտը կամ վաղաժամկետ դադարեցումը
1. Անձը, որն ավարտել է ոչ զինվորական, այլընտրանքային աշխատանքային ծառայությունը  (ավարտել է ծառայության ժամկետը), կհաշվառվի ոչ զինվորական, այլընտրանքային աշխատանքային ծառայության պահեստազորում։  
2. Ոչ զինվորական, այլընտրանքային աշխատանքային ծառայություն անցած անձը պարտավոր է սահմանված ժամկետը լրանալուց հետո 5 օրվա ընթացքում ներկայանալ Վրաստանի բռնազավթված տարածքներից հարկադիր վերաբնակների, աշխատանքի, առողջապահության և սոցապահովման նախարարության համապատասխան ծառայություն՝ հաշվառվելու համար։  
3. Ոչ զինվորական, այլընտրանքային աշխատանքային ծառայություն անցնող անձը կարող է աշխատանքից ազատվել մինչև վերջնաժամկետը այն  պատճառով, որով Վրաստանի օրենսդրության համաձայն  անձը ժամկետից շուտ ազատվում է զորակոչիկների ազգային զինվորական ծառայությունից, կամ նա կարող է  անձնական դիմումի հիման վրա ոչ զինվորական, այլընտրանքային աշխատանքային ծառայությունից տեղափոխվել զինվորական ծառայության։ Ոչ զինվորական, այլընտրանքային աշխատանքային ծառայությունից անձի՝ զորակոչիկների ազգային զինվորական ծառայության տեղափոխվելու դեպքում ոչ զինվորական, այլընտրանքային աշխատանքային ծառայության ավարտված ժամկետը չի հաշվվում զինվորական ծառայության ժամկետում:
2011 թվականի հունիսի 24-ի Վրաստանի օրենք №4962 – կայք, 07.06.2011թ.
2014 թվականի հուլիսի 29-ի Վրաստանի օրենք №2557 – կայք, 08.08.2014թ.
2017 թվականի հուլիսի 26-ի Վրաստանի օրենք №1255 – կայք, 29.07.2017թ.
2023 թվականի սեպտեմբերի 21-ի Վրաստանի օրենք №3502 – կայք, 12.10.2023թ.

Հոդված 18. Ոչ զինվորական, այլընտրանքային աշխատանքային ծառայության պահեստազորը
1. Անձը, որը ոչ զինվորական, այլընտրանքային աշխատանքային ծառայություն է անցել,   նա պահեստազորում հաշվառվում է մինչև   60 տարեկանը:
2. Ոչ զինվորական, այլընտրանքային աշխատանքային ծառայության պահեստազորում ընդգրկված անձը կարող է զորակոչվել ոչ մարտական ​​նպատակներով՝ արտակարգ իրավիճակներին արձագանքելու, ինչպես նաև զորահավաքի ժամանակ։
3. Ոչ զինվորական, այլընտրանքային աշխատանքային ծառայության պահեստազորում ընդգրկված անձի գրանցումը,   զորակոչը, կանչը ապահովում է  Վրաստանի բռնազավթված տարածքներից հարկադիր վերաբնակների, աշխատանքի, առողջապահության և սոցապահովման նախարարությունը: Ոչ զինվորական, այլընտրանքային աշխատանքային ծառայության պահեստազորում ծառայության կանոններն ու պայմանները սահմանվում են Վրաստանի կառավարության որոշմամբ սահմանված կարգով։ Ոչ զինվորական այլընտրանքային աշխատանքային ծառայության պահստազորում ընդգրկված անձը ենթակա չէ մարտական ​​պատրաստության անցման։
4. Սույն օրենքի իմաստով անձնական տվյալները մշակվում են «Անձնական տվյալների պաշտպանության մասին» Վրաստանի օրենքի պահանջներին համապատասխան՝ ոչ զինվորական, այլընտրանքային աշխատանքային ծառայության պահեստազորի գրանցման, ինչպես նաև՝ վիճակագրության վարման՝ իրավական նպատակին հասնելու համար անհրաժեշտ ծավալով։
2018 թվականի մարտի 7-ի Վրաստանի օրենք №2039 – կայք, 26.03.2018թ.
2018 թվականի հոկտեմբերի 31-ի Վրաստանի օրենք №3584 – կայք, 21.11.2018թ.
2023 թվականի սեպտեմբերի 21-ի Վրաստանի օրենք №3502 – կայք, 12.10.2023թ.
2023 թվականի նոյեմբերի 30-ի Վրաստանի օրենք № 3816 – կայք, 19.12.2023թ.
 
Գլուխ III1. Անցումային դրույթներ

2006 թվականի դեկտեմբերի 29-ի Վրաստանի օրենք №4304 – ՎՕՏ I, №51, 31.12.2006թ., հոդվ.412

Հոդված 181. Պետական ​​ենթագերատեսչային հիմնարկի Ոչ զինվորական, այլընտրանքային աշխատանքային ծառայության դեպարտամենտի լուծարման հետ կապված միջոցառումները 
1. Լուծարվի պետական ​​ենթագերատեսչային հիմնարկը՝ Ոչ զինվորական, այլընտրանքային աշխատանքային ծառայության դեպարտամենտը։
2. Վրաստանի աշխատանքի, առողջապահության և սոցապահովման  նախարարությունն   ապահովի պետական ​​ենթագերատեսչային հիմնարկի՝ Ոչ զինվորական, այլընտրանքային աշխատանքային ծառայության դեպարտամենտի լուծարային հանձնաժողովի ստեղծում  և ձեռնարկի լուծարման համար անհրաժեշտ միջոցառումները։
3. Վրաստանի աշխատանքի, առողջապահության և սոցապահովման  նախարարությունը որոշի լուծարված պետական ​​ենթագրատեսչային հիմնարկի՝ Ոչ զինվորական, այլընտրանքային աշխատանքային ծառայության դեպարտամենտի իրավահաջորդին։
2006 թվականի դեկտեմբերի 29-ի Վրաստանի օրենք №4304 – ՎՕՏ I, № 51, 31.12.2006թ., հոդվ.412

Հոդված 182. Անհատական ​​վարչաիրավական ակտերի իրավաբանական ուժի պահպանումը
Վրաստանի կառավարության կողմից ոչ զինվորական, այլընտրանքային աշխատանքային ծառայության զորակոչի հետ կապված լիազորված նախարարության որոշումը չի հանգեցնում ոչ զինվորական, այլընտրանքային աշխատանքային ծառայության զորակոչի վերաբերյալ Վրաստանի աշխատանքի, առողջապահության և սոցապահովման   նախարարի կողմից ընդունված անհատական ​​վարչական-իրավական ակտերի գործողության ավտոմատ դադարեցման։ 
2011 թվականի հունիսի 24-ի Վրաստանի օրենք № 4962 – կայք, 07.06.2011թ.

Հոդված 183. Արտակարգ իրավիճակների կառավարման ծառայությունում ոչ զինվորական, այլընտրանքային աշխատանքային ծառայության կազմակերպման հետ կապված միջոցառումները 
1. Վրաստանի կառավարությունը և Վրաստանի ներքին գործերի նախարարությունը ապահովեն համապատասխան իրավական ակտերի ընդունումը/արձակումը ոչ ուշ, քան մինչև 2019 թվականի մարտի 1-ը։
2. Արտակարգ իրավիճակների կառավարման ծառայությունը   ոչ ուշ, քան մինչև 2019 թվականի մարտի 1-ն ապահովի  Արտակարգ իրավիճակների կառավարման ծառայությունում ոչ զինվորական, այլընտրանքային աշխատանքային ծառայության համար համապատասխան պայմանների ստեղծում:
2018 թվականի հունիսի 27-ի Վրաստանի օրենք №2626 – կայք, 07.06.2018թ.
2018 թվականի դեկտեմբերի 22-ի Վրաստանի օրենք №4071 – կայք, 28.12.2018թ.

Հոդված 184. Անցումային շրջանում ոչ զինվորական, այլընտրանքային աշխատանքային ծառայության հետ կապված կազմակերպչական հարցերը
1. Մինչև 2024 թվականի հունվարի 1-ը սույն օրենքով սահմանված զորակոչային հանձնաժողովի  իրավունքներն իրականացնում   ու նրա պարտականությունները կատարում է Վրաստանի օրենսդրությամբ սահմանված կարգով ստեղծված մունիցիպալիտետի զորակոչային հանձնաժողովը, իսկ քաղաք Թբիլիսիի մունիցիպալիտետում՝ քաղաք Թբիլիսիի մունիցիպալիտետի շրջանային զորակոչային հանձնաժողովը։
2. Այն անձը, որը պետք է անցնի զորակոչիկների ազգային զինծառայություն, և որն ունի սույն օրենքով նախատեսված հիմնավորված պատճառ   համապատասխան պարտավորությունը ոչ զինվորական, այլընտրանքային աշխատանքային ծառայության ձևով անցնելու համար, պարտավոր է մինչև 2024 թվականի հունվարի 1-ը  զորակոչիկների ազգային զինվորական ծառայություն  զորակոչելու մասին փաստաթուղթը ստանալուց հետո, 10 օրվա ժամկետում  համապատասխան դիմումով  դիմել Վրաստանի օրենսդրությամբ սահմանված կարգով ստեղծված մունիցիպալիտետի զորակոչային հանձնաժողովին, իսկ Թբիլիսիի մունիցիպալիտետում` քաղաք Թբիլիսիի մունիցիպալիտետի շրջանային զորակոչային հանձնաժողովին։
3. Մինչև 2024 թվականի հունվարի 1-ը ոչ զինվորական, այլընտրանքային աշխատանքային ծառայությունից ազատված անձը պարտավոր է սահմանված ժամկետը լրանալուց հետո 5 օրվա ընթացքում ներկայանալ համապատասխան մունիցիպալիտետի քաղաքապետարան, իսկ քաղաք Թբիլիսիի մունիցիպալիտետում` քաղաք Թբիլիսիի մունիցիպալիտետի շրջանային վարչության   համապատասխան կառուցվածքային ստորաբաժանում՝ հաշվառման համար։
4. Մինչև 2025 թվականի հունվարի 1-ը ոչ զինվորական, այլընտրանքային աշխատանքային ծառայության ժամկետը 12 ամիս է։
5. Այն անձը, որը սույն հոդվածն ուժի մեջ մտնելու պահին  ոչ զինվորական, այլընտրանքային աշխատանքային ծառայությունն անցել է 12 ամիս ժամկետով, կազատվի   ոչ զինվորական, այլընտրանքային աշխատանքային ծառայությունից և կընդունվի   ոչ զինվորական, այլընտրանքային աշխատանքային ծառայության պահեստազոր։ 
2023 թվականի սեպտեմբերի 21-ի Վրաստանի օրենք № 3502 – կայք, 12.10.2023թ. 

Գլուխ IV. Եզրափակիչ դրույթներ

Հոդված 19. Օրենքի ուժի մեջ մտնելը
Սույն օրենքն ուժի մեջ   մտնի 1998 թվականի հունվարի 1-ից:

Հոդված 20. Նորմատիվ ակտերը, որոնք ուժը կորցնում են սույն օրենքի ուժի մեջ մտնելուց հետո
Սույն օրենքն ուժի մեջ մտնելուց անմիջապես հետո ուժը կորցրած է ճանաչվում.
ա) «Ոչ զինվորական այլընտրանքային աշխատանքային ծառայության մասին» Վրաստանի Հանրապետության օրենքի գործողության մեջ մտնելու  մասին» Վրաստանի Հանրապետության Գերագույն խորհրդի 1991 թվականի հունիսի 14-ի  որոշումը (Վրաստանի Հանրապետության Գերագույն խորհրդի տեղեկատուներ, 1991 թ., №6, հոդվ․435),
բ) «Ոչ զինվորական, այլընտրանքային աշխատանքային ծառայության մասին» Վրաստանի Հանրապետության 1991 թվականի հունիսի 14-ի  օրենքը (Վրաստանի Հանրապետության Գերագույն խորհրդի տեղեկատուներ, 1991 թ., №6, հոդվ․ 436),
գ) «Քաղաքացու կողմից ոչ զինվորական, այլընտրանքային աշխատանքային ծառայություն անցնելու ժամանակավոր դրույթ ներմուծելու մասին» Վրաստանի Հանրապետության Գերագույն խորհրդի 1991 թվականի հունիսի 14-ի (Վրաստանի Հանրապետության Գերագույն խորհրդի տեղեկատուներ) որոշումը, 1991 թ., №6, հոդվ․ 437),
դ) «Քաղաքացու կողմից ոչ զինվորական, այլընտրանքային աշխատանքային ծառայություն անցնելու ժամանակավոր դրույթը»  (Վրաստանի Հանրապետության Գերագույն խորհրդի տեղեկատուներ, 1991 թ., №6, հոդված 438):

Հոդված 21. Ընդունելու նորմատիվ ակտերի ցանկ
1. Խնդրել Վրաստանի Նախագահին մինչև 1998 թվականի հունվարի 1-ը հաստատել․
ա) քաղաքացիներին ոչ զինվորական, այլընտրանքային աշխատանքային ծառայության ընդունելու պետական ​​հանձնաժողովի կանոնադրությունը և կազմը,
բ) ոչ զինվորական, այլընտրանքային աշխատանքային ծառայություն անցնելու կանոնադրությունը։  
[bookmark: _GoBack]2. Վրաստանի կառավարությունն ապահովի սույն օրենքով նախատեսված լիազորված նախարարության սահմանում:
3. Լիազորված նախարարությունն ապահովի համապատասխան ենթաօրենսդրական ակտերի հրապարակում՝ սույն օրենքին համապատասխանությունն ապահովելու համար: Մինչև նշված ակտերի ընդունումը գործող ենթաօրենսդրական նորմատիվ ակտերը պահպանում են իրենց իրավաբանական ուժը:
2000 թվականի դեկտեմբերի 5-ի Վրաստանի №644 օրենք – ՎՕՏ I, №49, 18.12.2000թ., հոդվ.139
2011 թվականի հունիսի 24-ի Վրաստանի օրենք №4962 – կայք, 07.06.2011թ.
 
Վրաստանի նախագահ Էդուարդ Շևարդնաձե 
Թբիլիսի,
1997 թվականի 28 հոկտեմբերի 
№ 1012-IՆ
